
Broj:  03 – 408/23
Sarajevo,  6. 3. 2023. godine
Zapisnik
sa 16. sjedenice Školskog odbora Srednje škole primijenjenih umjetnosti Sarajevo,
održane 23. 2. 2023. godine, s početkom u 16.00 sati

Sjednici Školskog odbora prisustvovali su: predsjednica Školskog odbora Mirka Crnovršanin, članovi Školskog odbora Fikreta Behmen, Tamara Čapelj, koja je došla oko 16.25 sati, i Amra Patković te direktorica škole mr. Elma Alić-Šobot i serkretar škole Mensur Bektić.
Sjednicu je pripremio i njome koordinirao sekretar škole Mensur Bektić - zapisničar.
Za sjednicu je predložen sljedeći

D N E V N I   R E D

1. Usvajanje Zapisnika sa 15.  sjednice Školskog odbora;

2. Prijedlog odluke o planu upisa učenika u prvi razred JU Srednja škola primijenjenih umjetnosti Sarajevo za školsku 2023/2024. godinu; 

3. Izmjena i dopuna člana 6. Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo;

4. Tekuća pitanja.


Dnevni red je jednoglasno usvojen.

Ad 1. / Usvajanje Zapisnika sa 15. sjednice Školskog odbora

Svim članovima Školskog odbora dostavljen je Zapisnik sa 15. sjednice Školskog odbora.
Nakon što nije bilo primjedbi na zapisnik, članovi Školskog odbora su jednoglasno usvojili Zapisnik sa 15. sjednice Školskog odbora.

Ad 2. / Prijedlog odluke o planu upisa učenika u prvi razred JU Srednja škola primijenjenih umjetnosti Sarajevo za školsku 2023/2024. godinu 


Direktorica škole Elma Alić-Šobot upoznala je članove Školskog odbora o planu upisa u ovu školu za 2023/2024. školsku godinu. Na zahtjev MOO, tražene su dvije varijante plana upisa. Jedna je sa 24 učenika u razredu i druga sa 22 učenika u razredu. Članovi Školskog odbora su, u skladu sa  članom 143. stav 2. tačka f) i članom 73. stav 2. Zakona o srednjem obrazovanju (SNKS, br, 23/17, 30/19 i 33/21), jednoglasno donijeli sljedeću 
O D L U K U
Usvaja se prijedlog plana upisa učenika u prvi razred JU Srednja škola primijenjenih umjetnosti Sarajevo u školskoj 2023/2024. godini. 
Usvojene su dvije vraijante plana upisa u dva odjeljenja. Prema prvoj, bit će primljeno 48 učenika unutar šest odsjeka i, prema drugoj varijanti, 44 učenika unutar šest odsjeka, uz poštivanje Pedagoških standarda i normativa za našu školu:
I varijanta (24 učenika u odjeljenju)

	Broj odsjeka
	Broj odjeljenja 
	Broj učenika po odjeljenjima

	       6
	          2
	       24+24



Odsjeci

	Naziv odsjeka:
	Broj učenika po odsjecima

	Odsjek za primijenjeno slikarstvo

	8

	Odsjek za primijenjeno vajarstvo

	8

	Odsjek za tekstilni dizajn

	8

	Odsjek za reklamnu grafiku

	8

	Odsjek za likovno-grafičku opremu i ilustraciju knjige

	8

	Odsjek za oblikovanje u metalu

	8

	UKUPNO
	48




II varijanta (22 učenika u odjeljenju)

	Broj odsjeka
	Broj odjeljenja 
	Broj učenika po odjeljenjima

	       6
	          2
	       22+22



Odsjeci:

	Naziv odsjeka:
	Broj učenika po odsjecima

	Odsjek za primijenjeno slikarstvo

	8

	Odsjek za primijenjeno vajarstvo

	6

	Odsjek za tekstilni dizajn

	8

	Odsjek za reklamnu grafiku

	8

	Odsjek za likovno-grafičku opremu i ilustraciju knjige

	8

	Odsjek za oblikovanje u metalu

	6

	UKUPNO
	44


· 
*U skladu sa članom 5. stav (1) Odluke o kriterijima za prijem učenika u prvi razred srednjih škola Kantona Sarajevo („Službene novine KS”, br. 20/22, 24/22 i 47/22), kandidati koji konkurišu u umjetničke škole, odnosno u gimnaziju – sportsko izborno područje, polažu prijemni ispit, odnosno test fizičke sposobnosti, koji su dužni okončati najkasnije dva dana prije završetka online upisa.
U nastavku slijedi informacija o organizaciji prijemnog ispita u JU Srednja škola primijenjenih umjetnosti Sarajevo.
I  NAČIN REALIZACIJE ONLINE PRIJEMNOG ISPITA
1. Svi učenici koji konkurišu za online upis u prvi razred JU Srednja škola primijenjenih umjetnosti Sarajevo za školsku 2023/2024. godinu dužni su polagati prijemni ispit.
Na e-mail: sspu@artschoolsa.edu.ba potrebno je dostaviti materijal za polaganje prijemnog ispita koji se sastoji od: 3 crteža olovkom po slobodnom izboru (fotografije crteža trebaju biti oštre i jasne) i motivacionog pisma - u kojem kandidati treba da u kratkim crtama obrazlože motive za prijem u JU Srednja škola primijenjenih umjetnosti Sarajevo i da preciziraju za koji se odsjek opredjeljuju.
Prijemni ispit boduje stručna komisija koju imenuje Nastavničko vijeće, za sve vrste zanimanja pojedinačno. Prijemni ispit je eliminatoran.
2. Potrebno je dostaviti oID kandidata (identifikacioni broj učenika), pomoću kojeg će biti uneseni bodovi sa prijemnog ispita.
Kandidati će se prijavljivati online putem #Oida, koji će biti odštampan na svjedodžbama učenika/učenica iz Kantona Sarajevo. Učenici koji nisu iz Kantona Sarajevo dobit će oID od Ministarstva za odgoj i obrazovanje Kantona Sarajevo. Kandidati mogu birati tri škole po online sistemu. Ako vam je JU Srednja škola primijenjenih umjetnosti Sarajevo jedina opcija i želite biti dio naše škole, birajte sve tri opcije JU Srednja škola primijenjenih umjetnosti Sarajevo, ali na sve tri opcije stavite različite smjerove koje biste željeli pohađati. #Online upis vršit će se po online sistemu, kojem će kandidati/kandidatkinje pristupiti putem web-stranice.
II TERMINI ONLINE PRIJEMNOG ISPITA
Online prijemni ispit za JU Srednja škola primijenjenih umjetnosti Sarajevo odvija se prema kalendaru aktivnosti vezanom za upis učenika u prvi razred srednjih škola Kantona Sarajevo, koji je utvrdilo Ministarstvo za odgoj i obrazovanje Kantona Sarajevo kako slijedi:
· prvi konkursni rok za upis učenika 
· drugi konkursni rok za upis učenika
· objavljivanje rezultata upisa u prvi razred srednje škole nakon drugog konkursnog roka.
III NAČIN OCJENJIVANJA I KRITERIJI ZA VREDNOVANJE REZULTATA POSTIGNUTIH NA PRIJEMNOM ISPITU
Prijemni ispit boduje stručna komisija koju je imenovalo Nastavničko vijeće, za sve vrste zanimanja pojedinačno.
Vrednovanje rezultata postignutih na prijemnom ispitu realizirat će se na sljedeći način:
· dostavljena tri rada moraju biti ocijenjena pozitivnom ocjenom;
· ako jedan od dostavljena tri rada bude ocijenjen negativnom ocjenom, smatrat će se da kandidat nije položio prijemni ispit;
· kandidat na prijemnom ispitu može ostvariti minimalno 6 bodova, a maksimalno 15 bodova;
· ukoliko se dogodi da neki kandidat ne dostavi traženi broj radova (tri rada), komisija će na osnovu kvaliteta dostavljenog rada donijeti konačnu odluku.

Ad 3. / Izmjena i dopuna člana 6. Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo

[bookmark: _GoBack]U vezi s ovom tačkom dnevnog reda, predsjednica Školskog odbora rekla je da je došlo do greške prilikom izrade Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo i da ona preuzima krivicu zbog toga. Što se tiče izrade pravilnika, to rade najmanje dva pravnika. Sekretar škole rekao je da je on pogriješio i da se izvinjava zbog toga. Direktorica škole istakla je da je na sjednici Nastavničkog vijeća imala neprijatnosti zbog greške u Pravilniku. Sekretar škole izvinio se direktorici i članovima Školskog odbora na ovoj grešci. Članica Školskog odbora Tamara Čapelj rekla je kako je rečeno da je Pravilnik lektorisan i usklađen. 
Direktorica škole mr. Elma Alić-Šobot i sekretar škole Mensur Bektić upoznali su članove Školskog odbora o sljedećem: osim člana 6. Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo, potrebno je izvršiti dodatne izmjene u Pravilniku o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo. Na osnovu tih sugestija, članovi Školskog odbora su jednoglasno donijeli

ODLUKU

o prečišćenom tekstu Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo.

O b r a z l o ž e n j e

Iščitavanjem Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo uočene su štamparske i tehničke greške u tekstu. Radi njihovog otklanjanja, donijeli smo odluku kao u dispozitivu.


Ad 4. / Tekuća pitanja
Pod ovom tačkom dnevnog reda direktorica škole informisala je članove Školskog odbora o aktivnostima koje su provedene u proteklom periodu. Između ostalog, informisala ih je o izložbama koje su realizovane u proteklom perioud i o tome da se aktivnosti u vezi sa učeničkom ekskurzijom odvijaju u skladu sa predviđenom dinamikom. Za tri učenika treba obezbijediti sredstva za realizaciju ekskurzije, jer su slabijeg materijalnog stanja. Jednog učenika vodit će agencija besplatno, a za ostala dva bit će provedena akcija na nivou škole u cilju sakupljanja novčanih sredstava. Kao što je poznato, u Turskoj i Siriji bio je katastrofalan zemljotres. Povodom te nesreće, u našoj školi organizovana je humanitarna akcija u kojoj su učestvovali učenici i nastavnici. Prikupljena pomoć predata je humanitarnoj organizaciji kako bi bila poslana u Tursku i Siriju. Članica Školskog odbora Tamara Čapelj posebno je pohvalila dosadašnji rad direktorice škole Elme Alić-Šobot. Istakla je da je ova škola dobila posebno mjesto u medijima i javnosti, organizovano je nekoliko izložbi i ostvarena je saradnja sa drugim institucijama, što je dovelo do velike popularnosti škole. Direktorica ispunjava sve što je navela u svome planu i programu za Školu. Ostali članovi Školskog odbora su potvrdili i pohvalili dosadašnji rad direktorice škole mr. Elme Alić-Šobot.
Poslije ove diskusije više nije bilo rasprave pod tekućim pitanjima.

Sjednica je završena u 18.00 sati.
	
                   ZAPISNIČAR                                                                 PREDSJEDNICA
                 _______________                                                        ŠKOLSKOG ODBORA         
                   Mensur Bektić                                                         _________________________
                                                                                                            Mirka Crnovršanin

